Cuepacs tidak kompromi
kakitangan terlibat dadah

- LABUAN: Kongres Kesatuan
Pekerja Dalam Perkhidmatan
Awam (Cuepacs) tidak akan

 berkompromi dengan
kakitangan awam yang terlibat

* dengan penyalahgunaan dadah

' dan amalan rasuah.

Presidennya, HajiOmar Osman
berkata tindakan tegas dan keras
wajar diambil terhadap mereka

- kerana perbuatan itu hanya

- menjejaskan imej dan maruah

+ negara di peringkat

i antarabangsa.

Katanya, kakitangan yang
terbabit dengan penyalahgunaan

" dadah dan rasuah akan
menjejaskan tumpuan mereka

,terhadap tugas dan
tanggungjawab yang
diamanahkan kepada mereka.

“Kerajaan wajar mengambil
tindakan tegas lebih awal kepada
kakitangan awam yang terbabit
dengan penyalahgunaan dadah
dan rasuah sebelum ia
menjejaskan imej perkhidmatan
awam di negara ini,” katanya.

Beliau berkata demikian ketika

Dr Syed Azizi (tiga kiri) menyampaikan cenderamata kepada

Oma diperhatikan Suffian (dari kiri), Zamri dan Amat (kanan).

berucap pada Majlis Perjumpaan
Presiden Cuepacs bersama
kakitangan Universiti Malaysia
Sabah, Kampus Antarabangsa
Labuan (UMS-KAL) anjuran
Kesatuan Kakitangan Am

(Kekaumas) di Dewan
Theatrette, di sini baru-baru ini.
Pada majlis itu, beliau
menjelaskan isu-isu terkini
negara yang berkait rapat dengan
kakitangan awam, peranan

kesatuan kakitangan awam di
dalam agensi kerajaan dan
penjelasan berhubung semakan
gaji kakitangan awam.

Turut hadir Pengarah UMS-
KAL, Prof Dr Syed Azizi Wafa;
Penolong Kanan Pendaftar
(Pentadbiran), Zamri
Mohammad Tuah; Presiden
Kesatuan Kakitangan Am UMS
(Kekaumas), Amat Jutrah;
Pengerusi Kekaumas UMS-
KAL, Suffian Osman; Jurutera
Kanan, Che Jeib Che Said;
Penolong Bendahari, Badrul
Hisham Ismail; Pustakawan,
Sariady Jamanih; Pegawai Belia
dan Sukan, Gabriel Moinjil dan
pensyarah serta kakitangan
sokongan.

Haji Omar berkata kakitangan
awam di semua peringkat perlu
menjalani pemeriksaan kesihatan
di hospital kerajaan atau klinik
panel untuk memastikan tiada
kakitangan yang terlibat dengan
penyalahgunaan dadah serta sihat
tubuh badan untuk
melaksanakan tugas seharian.



